
Autoriteti i Konkurrencës gjatë muajve
Janar-Mars 2023 ka marrë 18 vendime:

Marrëveshje të ndaluara: 2 vendime;
Përqendrime: 12 vendime;
Marrje e masës së përkohshme: 1 vendim;
Përjashtim nga ndalimi: 1 vendim;
Vlerësim ligjor: 1 vendim;
Vendime të tjera: 1 vendim.

Mbi vlerësimin ligjor të akt-marrëveshjes së lidhur midis DPSHTRR,
DPT, Shoqatës Kombëtare të Autoshkollave, Shoqatës së
Autoshkollave “Siguria në Rrugë”

1 Masë e
përkohshme

Janar - Mars 2023

 Ndër vendimet më të rëndësishme mund të përmendim:

Komisioni i Konkurrencës, në mbledhjen e tij më datë 01.03.2023, mori në shqyrtim çështjen
“Mbi vlerësimin ligjor të akt-marrëveshjes së lidhur midis DPSHTRR, DPT, Shoqatës
Kombëtare të Autoshkollave, Shoqatës së Autoshkollave “Siguria në Rrugë”, në lidhje me
përcaktimin e tarifës së pagesës dhe kostos minimale fiskale për përgatitjen dhe pajisjen me
leje drejtimi.

Në respektim të nenit 44 të Ligjit nr.9121/2003 “Për Mbrojtjen e Konkurrencës”, Komisioni i
Konkurrencës vlerësoi se Akt Marrëveshja për përcaktimin e tarifës së pagesës dhe kostos
minimale fiskale për përgatitjen dhe pajisjen me leje drejtimi, nëpërmjet përcaktimit të tarifës
minimale ka rrezik eminent të sjellë një dëm të rëndë dhe të pariparueshëm për konkurrencën
në ofrimin e këtyre shërbimeve, duke reduktuar seriozisht përfitimet që tregjet konkurruese
ofrojnë për konsumatorët.
Sa më sipër, Komisioni i Konkurrencës, me vendimin nr. 964, datë 01.03.2023 vendosi:

I. Marrjen e masave të përkohëshme ndaj palëve nënshkruese të Akt Marrëveshjes nr. 2729
prot., datë 13.02.2023: Drejtorisë së Përgjithshme të Shërbimeve të Transportit Rrugor,
Shoqatës “Kombëtare të Autoshkollave”, Shoqatës së Autoshkollave “Siguria në rrugë” dhe
Drejtorisë së Përgjithshme të Tatimeve, si vijon:

1. Ndalimin e zbatimit të Akt Marrëveshjes nr. 2729 prot., datë 13.02.2023, në lidhje me
përcaktimin e tarifës së pagesës dhe kostos minimale fiskale për përgatitjen dhe pajisjen me
leje drejtimi;

II. Depozitimin panë AK-së të të gjithë praktikës së ndjekur deri në nënshkrimin e kësaj Akt
Marrëveshje, për të kryer vlerësimin ligjor të saj, bazuar në nenin 4, nenin 69 dhe 70 të Ligjit
nr. 9121/2003 “Për Mbrojtjen e Konkurrencës”;

Masa e përkohëshme merret për një periudhë kohore deri në përfundim të procedurës
administrative dhe marrjen e vendimit përfundimtar të Komisionit të Konkurrencës.

III. Moszbatimi i këtij vendimi përbën shkelje të rëndë të konkurrencës në kuptim të nenit 74,
pika 1, gërma b), të Ligjit nr.9121/2003.

Komisioni i Konkurrencës mori në shqyrtim përqendrimi i realizuar nëpërmjet krijimit të
një ndërmarrje të përbashkët, me funksione të plota, nga shoqëritë Eagle Hills Real
Estate Development SHPK dhe Albanian Seaports Development Company SHA.

Nga analiza e konkurrencës, transaksioni i krijimit të ndërmarrjes së përbashkët, Durrës
Marina SHA nuk do të krijojë mbivendosje ose marrëdhënie të rrjedhës së sipërme apo të
poshtme midis aktiviteteve të palëve. Për këto arsye, transaksioni i realizuar nuk do të
sjellë ndryshim dhe nuk do të ketë ndikim në tregun e ndërtimit; shitjes dhe menaxhimit
të pasurive të paluajtshme si dhe në tregun e ndërtimit dhe shërbimit të marinës së
jahteve në qytetin e Durrësit.

Për këto arsye, Komisioni i Konkurrencës me Vendimin nr. 971, datë 07.04.2023, vendosi
të autorizojë përqendrimin e realizuar nëpërmjet krijimit të një ndërmarrje të përbashkët,
me funksione të plota, nga shoqëritë Eagle Hills Real Estate Development SHPK dhe
Albanian Seaports Development Company SHA.

Përqendrim2

Tregu i prodhimit dhe shitjes së produktit çimento3
Hapje e
hetimit të
thelluar

Komisioni i Konkurrencës mori në shqyrtim prodhimin dhe shitjen me shumicë të
çimentos gri dhe të bardhë.

Referuar analizës së tregu të prodhimit dhe shitjes së produktit çimento rezulton se nga
vlerësimi i sjelljes së ndërmarrjeve në treg vërehen element të cilët mund të përbëjnë
shkelje të konkurrencës në kuptim të nenit 4 dhe 9 të ligjit nr.9121/2003 “Për mbrojtjen
e konkurrencës”, me pasoja për konkurrencën në treg. 

Për këto arsye Komisioni i Konkurrencës me Vendimin nr. 969, datë 24.03.2023 vendosi
hapjen e procedurës së hetimit të thelluar në tregun e prodhimit dhe shitjes me shumicë
të çimentos gri dhe të bardhë.

Aktivitet

Në datat 29-31 Mars 2023, u mbajt në Washington DC, SHBA, Takimi i 71-të “Pranveror”
mbi Legjislacionin Antitrust, i organizuar nga Shoqata Amerikane e Avokatëve (ABA).

Me ftesë të ABA, në këtë aktivitet, Autoriteti i Konkurrencës u përfaqësua nga Kryetari i
Autoritetit të Konkurrencës Z. Denar Biba.

Ndërmjet takimeve të ndryshme të zhvilluara gjatë këtij aktiviteti me rëndësi të posaçme
ishte pritja e kryetarëve të autoriteteve të konkurrencës prezentë në Departatmentin e
Drejtësisë, nga Kreu i Komisionit Federal të Tregtisë, znj. Lina Khan dhe Ndihmës Prokurori i
Përgjithshëm i SHBA, z. Jonathan Kanten.

Temat e diskutuara në këtë konference mbuluan çështje që kishin lidhje me tregjet e reja
dhe digjitale, struktura e kushteve dhe detyrimeve në industritë dinamike, marrëveshjet në
oferta në procedurat e prokurimit publik, etj.

Në këtë aktivitet morën pjesë drejtues të agjencive të konkurrencës nga 30 vende të
ndryshme, ekspertë vendas dhe ndërkombëtarë, përfaqësues të agjencive publike,
komunitetit akademik dhe sektorit të biznesit.

Në kuadër të procesit të integrimit Europian të vendit, në
datat 6, 7 dhe 8 Mars 2023, u zhvillua në Bruksel, takimi
“Bilateral Screening”, në të cilin Autoriteti i Konkurrencës
(AK) - si lider i Kapitullit 8 “Politika e Konkurrencës”, u
përfaqësua nga Kryetari i AK, Z. Denar Biba dhe
përfaqësues të tjerë të institucionit.

Gjatë tre ditëve tepër intensive, takimi pati në fokus
prezantimet e përfaqësuesve të AK, për Kuadrin Ligjor
dhe Institucional të Kapitullit të 8 “Politika e
Konkurrencës”; Rregullat Antitrust - Marrëveshjet e
Ndaluara, Pozita Dominuese; Kontrolli i Përqendrimeve
dhe prezantim i rasteve konkrete të zbatimit të Ligjit
nr.9121/2003 “Për mbrojtjen e Konkurrencës”.

Drejtuesit e takimit, pjesë e Komisionit Europian,
paraqitën një sërë pyetjesh të cilat morën përgjigje
konkrete dhe me profesionalizëm nga përfaqësuesit e AK,
duke përcjellë një përfaqësim tepër korrekt dhe dinjitoz në
këtë takim të rëndësishëm.

Procesi i 
Integrimit
Europian

Takimi “Bilateral Screening” Kapitullit 8 “Politika e Konkurrencës”4


